
Inngangur 
Frá árinu 2007 hefur staðið yfir vöktun á lífríki og vatnsgæðum Þingvallavatns. Forsvarsaðilar 

verkefnisins eru Landsvirkjun, Orkuveita Reykjavíkur, Bláskógabyggð, Grímsnes og Grafningshreppur 

og Þjóðgarðurinn á Þingvöllum. Framkvæmdaraðilar eru Náttúrufræðistofa Kópavogs og 

Ferskvatnssvið Hafrannsóknastofnunar. Um er að ræða sýnatökur og mælingar nokkrum sinnum á ári 

og hefur Náttúrufræðistofa Kópavogs sinnt þeim hluta sem snýr að vöktun á lífríki ásamt efna- og 

eðlisþáttum í vatnsbol. Hafrannsóknastofnun sér um sýnatökur á efnasýnum í innrennsli og útfalli 

vatnsins og efnamælingar. 

Vöktun Náttúrufræðistofu Kópavogs hefur beinst að helstu lífveruhópum í svifvist Þingvallavatns, þ.e. 

svifþörungum, þyrildýrum, sviflægum krabbadýrum og murtu. Til viðbótar hefur verið safnað 

upplýsingum um ólífræna þætti í vatnsbol, á borð við styrk næringarefna, sýrustig, rafleiðni og 

vatnshita. Saman mynda þessir þættir helstu áhrifavalda í vistkerfi Þingvallavatns, en þeir geta verið 

háðir utanaðkomandi áhrifum og aðstæðum svo sem aðflutningi næringarefna, veðurfari og loftslagi. 

Frá árinu 2015 hafa svifþörungar verið greindir til tegunda, en slík greining fór einnig fram á árunum 

2007–2010 þegar sýni voru send til Kanada til tegundagreininga. Sýnum hefur verið safnað sérstaklega 

í þessum tilgangi, bæði á dýptarsniði á stöð 3 sem og í útfalli vatnsins en þar hefur sýnatökutíðni verið 

hærri en í vatninu. Þessi  hluti vöktunarinnar hefur að mestu verið á hendi Gunnars Steins Jónssonar 

líffræðings. 

Frá upphafi hafa niðurstöður verkefnis verið birtar árlega og eru skýrslurnar m.a. aðgengilegar á 

heimasíðu Náttúrufræðistofu Kópavogs (https://www.natkop.kopavogur.is). Árið 2012 kom út 

samantektarskýrsla fyrir fimm fyrstu ár vöktunarinnar (Hilmar J. Malmquist o.fl. 2012) og á árinu 2020 

birtust greinar í Náttúrufræðingnum, félagsriti Hins íslenska náttúrufræðifélags, sem byggja á 

niðurstöðum vöktunarinnar (Hilmar J. Malmquist o.fl. 2020, Finnur Ingimarsson o.fl. 2020, Eydís 

Salome Eiríksdóttir og Sigurður Reynir Gíslason 2020). 

Í þessari skýrslu er gerð grein fyrir fyrirliggjandi niðurstöðum ársins 2020. Eins og síðustu ár er áhersla 

lögð á myndræna framsetningu helstu niðurstaðna auk þess að gefa yfirlit yfir sýnatökur sem 

vöktuninni tengjast. 

Framkvæmdalýsing 
Árið 2020 var framkvæmd vöktunarinnar með hefðbundnum hætti á stöðvum 3 og 4 (1. mynd). Farnar 

alls fjórar rannsóknarferðir (19. maí, 2. júlí, 1. september og 15. október) þar sem gerðar voru mælingar 

og sýni tekin (1. tafla). Sýni til talninga á svifdýrum voru tekin með 10 lítra vatnssýnataka allt niður á 

65 metra dýpi á stöð 3 og samhliða gerðar mælingar á vatnshita, rafleiðni og sýrustigi, auk þess sem 

sýni voru tekin til mælinga á magni blaðgrænu-a. Að auki var vatnshiti mældur með hitasíritum á 

dýptarsniði á stöð 2 á tímabilinu 19. maí til 15. október (1. mynd). Vatnssýnum til mælinga á 

næringarefnum og fleiri efnum var safnað á 5 m og 35 m dýpi dagana 2. júlí og 1. september, sýnum til 

tegundagreininga á svifþörungum var safnað á 5, 20, 35 og 65 m dýpi á stöð 3, ásamt sýnum sem tekin 

voru á um 1 m dýpi á stöð 4 í útfalli vatnsins. Greiningar á efnasýnum hafa verið gerðar á 

Nýsköpunarmiðstöð Íslands síðustu ár en nú hafa þær verið færðar til Ferskvatnssviðs 

Hafrannsóknastofnunar sem sér um allar aðrar mælingar á efnafræði í verkefninu. Sýnum til tegunda- 

og magngreininga á þörungum var safnað við útfall vatnsins 1–2 sinnum í mánuði yfir árið. Var sú 

sýnataka og úrvinnsla hennar á hendi Gunnars Steins Jónssonar og eru niðurstöðurnar gefnar úr í 

sérskýrslum (Gunnar Steinn Jónsson 2020). Varðandi nánari framkvæmdalýsingar, sem og sögu þess 

hvernig verkefnið hefur þróast gegn um árin, er vísað til fyrri gagnaskýrslna (sjá t.d. Haraldur R. 

Ingvason o.fl. 2015).  

 

 

1. mynd. Sýnatöku- og mælistöðvar í Þingvallavatni árið 2020. 

1. tafla. Yfirlit yfir sýnatökur og mælingar á vegum Náttúrufræðistofu Kópavogs vegna vöktunar í Þingvallavatni árið 2020, alls 

fjögur skipti (19. maí, 2. júlí, 1. september og 15. október). Að auki var tíu hitasíritum komið fyrir á stöð 2 með jöfnu millibili 

frá 4 m dýpi og niður á 40 m dýpi (sjá 1. mynd). Tölur í töflu eru fjöldi sýna eða mælinga. 

 

Niðurstöður 

Eðlis- og efnaþættir 

Vatnssýni til efnamælinga voru tekin á stöð 3, á 5 m og 35 m dýpi í tveimur ferðum árið 2020 og eru 

niðurstöðurnar birtar hér ásamt niðurstöðum úr þremur ferðum sem farnar voru árið 2019, en 

niðurstöðurnar lágu ekki fyrir þegar skýrsla þess árs var gefin út (2. tafla). Tilgangur þessarar sýnatöku 

er fyrst og fremst að kanna hvort greina megi mun á styrk helstu næringarefna ofan og neðan við 

hitaskil í þeim tilvikum sem um þau er að ræða. Einnig gefa þessar mælingar vísbendingar um 

vatnsgæði m.t.t. styrks næringarefna, en til að ákvarða með vissu um þann þátt er þörf á fleiri 

mælingum sem taka til allra árstíða. Eftir sem áður eru ástandsflokkar vatnsgæða einnig birtir hér til 

viðmiðunar. 

Árið 2019 var heildarstyrkur fosfórs (P-heild) að meðaltali 9,9 μg/l sem er alveg á mörkum 

ástandsflokka A og B samkvæmt reglugerð nr. 796/1999 um varnir gegn mengun vatns. Í júní mældist 

styrkur fosfórs verulegra lægri á 5 m dýpi en á 35 m dýpi og ívið lægri í ágúst, en í seinustu ferðinni 

þann 1. nóvember hafði þetta snúist við og styrkur á 35 m dýpi náði ekki greiningamörkum. Við 

útreikning meðaltals var gert ráð fyrir að hið óþekkta gildi væri helmingur af gildi greiningarmarkanna 

eða 2,5 í þessu tilviki. Heildarstyrkur köfnunarefnis (N-heild) var að meðaltali 25 μg/l sem er lágt gildi 

og langt innan marka fyrir ástandsflokk A (2. tafla). Í júní og október mælist ekki munur milli dýpa en í 

ágúst mældist lægra gildi á 5 m dýpi en á 35 m dýpi. Á öðrum efnum mældist munur á (NO3+NO2) eftir 

dýpi í öllum þremur sýnatökunum og var styrkur lægri á 5m dýpi en á 35 m dýpi. Að öðru leiti var lítill 

munur á þeim efnum sem mæld voru, bæði hvað varðar dýpi og árstíma. 

Árið 2020 var heildarstyrkur fosfórs afar áþekkur bæði milli mismunandi dýpa og tímabila: 

Meðalstyrkurinn var 12,0 µg/l ( 10–13 µg/l). Þessi meðalstyrkur setur vatnið í ástandsflokk B skv. 

reglugerð nr. 796/1999 um varnir gegn mengun vatns. Annað er uppi á teningnum þegar horft er til 

heildar köfnunarefnis, en þar má greina mikinn mun í júlíbyrjun, þar sem styrkur er undir 

greiningarmörkum á 5 m dýpi en 58 µg/l á 35 m dýpi. Þessi munur er horfinn í byrjun september, en 

4

Tegund sýnis Mælibreytur 1 5 10 20 25 35 45 55 65 ~1

Þörungasvif
Ósíað sýni, 100 ml Tegundagr./talning 4 4 4 4 4

Ósíað sýni, 1 lítri Blaðgræna-a 4 4 4 4 4 4 4 4 4

Sjóndýpi 4 4 4 - - - - - - -

Dýrasvif 
Síað sýni, 9 lítrar, 45 Tegundagr./talning 4 4 4 4 4 4 4 4 4

Eðlisþættir - Vatnshiti 4 4 4 3 4 4 4 4 4 4

Sýrustig 4 4 4 3 4 4 4 4 4 4

Rafleiðni 4 4 4 3 4 4 4 4 4 4

Efnagreining 2 2

Murtuveiði, Svínanes Möskvastærðir (mm)

3

10, 12,5, 15,5, 19,5 og 24

Stöðvar og dýpi (m)

þá mælist styrkurinn 42 µg/l á báðum dýpum. Ekki er um mikinn mun að ræða á öðrum mæliþáttum. 

Við útreikning meðaltals var notast við sömu forsendur og áður þar sem um var að ræða gildi undir 

greiningarmörkum og styrkur heildarköfnunarefnis áætlaður 10 µg/l, sem gefur meðaltal upp á 38 µg/l. 

Þetta er lágt gildi og setur vatnið í ástandaflokk A, langt neðan efri marka þess flokks. 

 

2. tafla. Styrkur heildarfosfórs (P-heild), fosfats (PO4), heildarniturs (N-heild), ammóníums (NH4), nítrats (NO3), nítríts (NO2), 

kísils (Si, SiO2) og lífræns kolefnis (TOC) á stöð 3 í Þingvallavatni árin 2019 og 2020.  

 

 

Vatnshiti í sýnatökuferðum fylgdi árstíðum en einnig mátti greina hitamun eftir dýpi að sumarlagi. Ekki 

var merkjanlegur hitamunur eftir dýpi í maí og var meðalhiti í vatnssúlunni á þeim tíma 3,5 °C. Í 

júlíbyrjun hafði þetta breyst og mældist hitinn á bilinu 6,9–9,9 °C og meðalhitinn 7,9 °C. Um 

mánaðarmótin ágúst/september mældist hitinn á bilinu 7,8–9,9 og meðalhitinn 9,0 °C. Í október 

mældist sami hiti, 7,6 °C í allri vatnssúlunni (3. tafla). 

  

P-heild PO4-P N-heild NH4-N (NO3+NO2)-N NO2-N Si TOC

Dags. Dýpi m µg/l µg/l µg/l µg/l µg/l µg/l mg/l mg/l

25.6.2019 5 5 7 20 <3 <0,09 5,40 0,21

" 35 21 16 20 <3 4,75 3,61 0,31

28.8.2019 5 8 8 40 <3 <0,09 5,40 0,48

" 35 11 9 50 <3 0,28 5,44 0,47

1.11.2019 5 12 8 10 <3 0,09 4,89 0,42

" 35 <5 8 10 <3 0,13 4,86 0,48

Greiningarmörk 5 1 10 3 0,09 0,001 0,10

Meðaltal 9,9 9,3 25,0 <3 0,89 4,93 0,40

Staðalfrávik 6,50 3,33 16,43  - 1,89 0,70 0,11

P-heild PO4-P N-heild NH4-N NO3-N NO2-N Si TOC

Dags. Dýpi m µg/l µg/l µg/l µg/l µg/l µg/l mg/l mg/l

2.7.2020 5 13 8 <20 3 <2 0,53

" 35 10 8 58 8 <2 0,67

1.9.2020 5 13 8 42 4 <2 0,67

" 35 12 9 42 6 <2 0,87

Greiningarmörk ekki gefin

Meðaltal 12,0 8,3 38,0 5,3 <2 0,69

staðalfrávik 1,41 0,50 20,13 2,22  - 0,14

Ástandsflokkur A <10 <300 Næringarefnasnautt 

Ástandsflokkur B 10–30 300–750 Næringarefnalítið 

Ástandsflokkur C 31–50 751–1.500 Næringarefnaríkt 

Ástandsflokkur D 51–100 1.500–2.500 Næringarefnaauðugt

Ástandsflokkur E >100 >2.500 Ofauðugt

3. tafla. Vatnshiti, rafleiðni og sýrustig í Þingvallavatni í fjórum sýnatökuferðum árið 2020. Meðaltal, staðalfrávik, hámark og 

lágmark miðast við stöð 3.  

 

 

Rafleiðni mældist afar stöðug bæði hvað varðar árstíma og dýpi og var lengst af á bilinu 67,4–68,9. Eina 

frávikið var á 1–10 m dýpi í byrjun júlí þegar leiðnin mældist um 63,5.  

Sýrustig var hæst í maí eða að meðaltali pH 8,1 og var mjög svipað niður alla vatnssúluna. Í júlíbyrjun 

hafði meðaltalið lækkað niður í 7,8 og lækkaði lítilsháttar neðan 35 metra dýpis. Svipað mynstur sást 

um mánaðarmótin ágúst/september en þá voru gildin orðin ívið lægri og meðaltaltalið komið í pH 7,6. 

Í október var ekki merkjanlegur munur í sýrustigi eftir dýpi og pH gildið að meðaltali 7,7 (3. tafla). 

  

Stöð Dýpi 19.5.2020 2.7.2020 1.9.2020 15.10.2020 19.5.2020 2.7.2020 1.9.2020 15.10.2020 19.5.2020 2.7.2020 1.9.2020 15.10.2020

3 1 3,6 9,9 9,9 7,6 68,9 63,6 67,4 68,0 8,15 7,80 7,74 7,70

" 5 3,5 9,2 9,6 7,6 68,8 63,5 67,8 68,0 8,17 7,81 7,72 7,71

" 10 3,5 9,2 9,4 7,6 68,9 63,3 67,9 68,0 8,14 7,80 7,70 7,72

" 20 3,5 8,7 9,1 68,9 68,1 67,7 8,13 7,85 7,66

" 25 3,5 7,2 9,0 7,6 68,7 68,3 67,8 68,0 8,15 7,89 7,64 7,72

" 35 3,5 6,7 8,9 7,6 68,7 68,5 67,8 68,0 8,15 7,80 7,60 7,71

" 45 3,6 6,5 8,7 7,6 68,6 68,5 67,9 68,0 8,14 7,65 7,57 7,71

" 55 3,6 6,7 8,2 7,6 68,6 68,4 68,2 68,0 8,12 7,70 7,34 7,70

" 65 3,5 6,9 7,8 7,6 68,9 68,4 68,4 68,0 8,12 7,71 7,34 7,72

4 ~1 3,7 10,3 9,2 7,6 68,3 65,3 68,1 68,0 8,01 7,69 7,67 7,72

Meðaltal 3,5 7,9 9,0 7,6 68,8 66,7 67,9 68,0 8,14 7,78 7,59 7,71

Staðalfrávik 0,05 1,34 0,66 0,00 0,13 2,45 0,29 0,00 0,02 0,08 0,15 0,01

Hámark 3,6 9,9 9,9 7,6 68,9 68,5 68,4 68,0 8,17 7,89 7,74 7,72

Lágmark 3,5 6,5 7,8 7,6 68,6 63,3 67,4 68,0 8,12 7,65 7,34 7,70

Vatnshiti °C Rafleiðni µS/cm Sýrustig (pH)

Sjóndýpi og blaðgræna-a 

Niðurstöður mælinga á sjóndýpi voru þær að þann 19. maí mældist það 6,5 m og um mánaðarmótin 

júní júlí hafði sjóndýpi aukist upp í 13,5 m. Í septemberbyrjun hafði dregið úr sjóndýpinu niður í 10 m 

og um miðjan október var það komið niður í 7,5 m (4. tafla).  

4. tafla. Magn blaðgrænu-a og sjóndýpi í Þingvallavatni í fjórum sýnatökuferðum árin 2019 og 2020. 

 

 

Vatnssýni til blaðgrænumælinga voru tekin á stöð 3, á 1–65 m dýpi árið 2020 og eru niðurstöðurnar 

birtar hér ásamt niðurstöðum frá árinu 2019,  en vegna COVID-19 heimsfaraldursins tafðist 

framkvæmd mælinga á sýnunum og lágu þær því ekki fyrir þegar skýrsla þess árs var gefin út (4. tafla). 

Blaðgræna-a mældist árið 2019 á bilinu 0,12–3,72µg/l og 0,36–3,96µg/l árið 2020. Gildin árið 2019 eru 

lág, nokkru lægri en 2020 og vakna því spurningar hvort langur geymslutími  þeirra sýna áður en unnt 

reyndist að vinna þau hafi haft áhrif á niðurstöðurnar. Því er ekki gott að svara en hafi orðið einhver 

rýrnum þá virðist hún hafa orðið jafnt yfir þar sem árstíðabreytileiki er á sama veg og sjá má fyrir önnur 

ár s.s. 2020. Sá árstíðabreytileiki er á þann veg að alla jafna mælist meira af blaðgrænu-a í vor- og 

haustsýnum en sýnum sem tekin eru yfir sumarmánuðina  

Vatnshiti á stöð 2 

Gögnum um vatnshita á stöð 2 var safnað með síritum á tímabilinu 19. maí–15. október (2.–3. mynd). 

Vatnshiti í vatnssúlunni var nánast hinn sami þegar mælingar hófust eða 3,7 °C á fjögurra metra dýpi 

og 3,6 °C á 40 m dýpi (2. mynd). Hitinn hækkar jafnt og þétt næstu vikur og um mánaðarmótin júní/júlí 

er yfirborðslagið farið að skilja sig frá. Þann 16. júlí er komin greinilegur aðskilnaður og liggja hitaskil á 

milli 16 og 24 m dýpis upp á 2,3 °C en þessi skipting brotnar svo upp í hvassviðri sem á hámark þann 

18. júlí. Meðal sólarhringsvindur í þessu veðri var um 9 m/sek. og samfelldur átta tíma vindur náði um 

15 m/sek., með mesta tíu mínútna meðalvindhraða upp á 19 m/sek (Veðurstofa Íslands 2021). Í 

kjölfarið fór hitamunurinn niður í 0.3 °C, hiti í yfirborði féll úr tæpum 11 °C niður í 8,5 °C en hiti í neðri 

lögum jókst um 1 °C. Eftir þetta hlýna yfirborðslög aftur nokkuð hratt en engin lagskipting varð það 

sem eftir er sumars (2. mynd). Um mánaðarmótin ágúst/september blandast vatnið svo að fullu í kjölfar 

hvassviðris, þar sem samfelldur átta tíma meðalvindhraði náði um 14 m/sek. og að því loknu mælist 

Stöð Dýpi (m) 16.5.2019 25.6.2019 28.8.2019 1.11.2019 19.5.2020 2.7.2020 1.9.2020 15.10.2020

3 1 0,84 0,12 0,48 2,32 0,96 0,36 0,96 3,48

3 5 0,48 0,60 0,36 2,12 1,80 0,36 0,96 3,24

3 10 0,84 0,24 0,60 2,28 1,32 0,36 1,44 3,36

3 25 1,20 0,36 0,60 2,52 2,04 0,48 1,32 3,48

3 35 0,96 0,84 0,60 2,64 1,56 0,72 1,20 3,72

3 45 1,20 0,48 0,60 3,00 1,56 0,96 1,44 3,48

3 55 0,84 0,48 0,72 3,00 1,80 1,08 2,52 3,84

3 65 1,08 0,60 0,60 3,72 2,28 1,08 1,56 3,96

4 ~1 1,08 0,36 0,36 2,88 1,08 0,96 0,96 3,84

Meðaltal 0,93 0,46 0,57 2,70 1,66 0,67 1,42 3,57

Staðalfrávik 0,24 0,23 0,11 0,52 0,41 0,33 0,49 0,25

Hámark 1,20 0,84 0,72 3,72 2,28 1,08 2,52 3,96

Lágmark 0,48 0,12 0,36 2,12 0,96 0,36 0,96 3,24

Sjóndýpi (m) 7,5 12,5 13,8 8,5 6,5 13,5 10,0 7,5

Blaðgræna-a (µg/l) og sjóndýpi 2019 og 2020

hiti í allri vatnssúlunni rúmar 9 °C. Síðan kólnar vatnið hæg og rólega og er hitinn kominn niður í um 7,5 

°C þegar mælingum er hætt þann 15. október (3. mynd). 

 

 

2. mynd. Efri mynd: Sólarhringsmeðaltöl vatnshita (°C) á dýptarsniði á stöð 2 á tímabilinu 19.5.–15.10 árið 2020 ásamt 

sólarhringsmeðaltali 10 mínútna meðalvindhraða á klukkustund yfir sama tímabil (gögn frá Veðurstofu Íslands). Vatnshiti 

mældur með síritandi hitamælum á 4, 8, 12, 16, 20, 24, 28, 32, 36 og 40 m dýpi. Neðri mynd: Vatnshiti á 4 m, 12 m og 40 m 

dýpi. 

3. mynd. Vatnshiti (°C) á dýptarsniði á stöð 2 á tímabilinu 19.5.–15.10 árið 2020. Litir endurspegla vatnshita í °C. Mælt með 

síritandi hitamælum á 4, 8, 12, 16, 20, 24, 28, 32, 36 og 40 m dýpi. Myndin byggir á sólarhringsmeðaltölum á hverju dýpi. 

Sviflæg krabbadýr 

Alls fundust þrjár tegundir krabbaflóa í svifi Þingvallavatns árið 2020, langhalafló (Daphnia galeata), 

kúlufló (Chydorus sphaericus) og mánaflóartegund sem ekki var greind frekar (Alona teg.), en að auki 

fannst rákafló (Alonella nana) í útfalli (5. tafla). Að meðaltali fundust 6 langhalaflær í 10 lítrum (spönn 

0–36) og fundust þær í öllum sýnatökuferðum. Mest var af þeim í október eða að meðaltali 18 

einstaklingar í 10 l og var mestur þéttleiki á 5 m dýpi. Ekki varð vart við ranafló (Bosmina coregonii) árið 

2020 og af öðrum tegundum fundust sárafáir einstaklingar. Því má segja að halaflóin hafi verið einráð 

meðal krabbaflóa í svifvist Þingvallavatns.  

Þéttleiki svifdíla (Leptodiaptomus tegund) var heldur meiri en langhalaflónna. Að jafnaði voru 13 dýr 

að meðaltali í 10 lítrum (spönn 0–111). Þau fundust ekki í fyrstu sýnatökuferðinni en í næstu þremur 

varð þeirra vart á nær öllum dýpum. Mest var af þeim um mánaðarmótin júní/júlí að meðaltali 27 dýr 

í 10 l. Þéttleiki svifdíla var ævinlega mestur á 10 m dýpi. 

5. tafla. Tegundasamsetning sviflægra krabbadýra og þéttleiki (fjöldi einstaklinga í 10 lítrum) í Þingvallavatni 2020. Meðaltal, 

staðalskekkja (St.sk.) og geómetrískt meðaltal (Gm.) er reiknað fyrir stöð 3. 

19.5.2020 3 1 0 0 0 0 0 7 39 46

      "       " 5 0 0 0 0 0 41 140 181

      "       " 10 0 0 1 0 0 50 142 193

      "       " 25 0 0 0 0 0 43 160 203

      "       " 35 0 0 0 3 0 48 137 188

      "       " 45 0 0 0 0 0 56 128 183

      "       " 55 0 0 0 1 0 52 119 172

      "       " 65 0 0 0 1 0 41 110 152

19.5.2020 4 ~1 0 0 0 0 0 68 127 194

Meðaltal 0 0 0,1 0,7 0 42 122 165

St.sk. 0 0 0,1 0,4 0 5 13 18

Gm. 37 114 153

2.7.2020 3 1 0 0 1 0 0 0 0 1

      "       " 5 0 0 0 1 6 0 2 9

      "       " 10 0 0 0 0 111 1 24 137

      "       " 25 0 0 0 3 17 94 4 119

      "       " 35 0 0 0 0 8 68 10 86

      "       " 45 0 0 0 0 12 39 4 56

      "       " 55 0 0 0 0 32 32 8 72

      "       " 65 0 0 0 2 28 24 8 62

2.7.2020 4 ~1 0 0 0 0 22 4 1 28

Meðaltal 0 0 0,1 0,8 26,7 32,4 7,6 68

St.sk. 0 0 0,1 0,5 12,7 12,2 2,7 17

Gm. 37

1.9.2020 3 1 0 0 0 1 7 0 0 8

      "       " 5 0 0 0 0 23 0 1 24

      "       " 10 0 0 0 2 43 2 1 49

      "       " 25 0 0 0 14 17 51 6 88

      "       " 35 0 0 0 2 12 51 1 67

      "       " 45 0 0 0 2 13 39 4 59

      "       " 55 0 0 0 0 2 68 16 86

      "       " 65 1 0 0 2 1 52 11 68

1.9.2020 4 ~1 0 0 0 1 8 1 1 11

Meðaltal 0,1 0 0 3,1 14,9 32,9 5,0 56

St.sk. 0,1 0 0 1,7 4,8 9,8 2,0 10

Gm. 9,1 46

15.10.2020 3 1 0 0 0 4 11 9 241 266

      "       " 5 0 0 0 36 18 18 252 323

      "       " 10 0 0 0 32 19 21 266 338

      "       " 25 0 0 0 30 13 17 271 331

      "       " 35 0 0 0 21 13 8 296 338

      "       " 45 0 0 0 14 9 12 152 188

      "       " 55 0 0 0 4 7 19 294 324

      "       " 65 0 0 0 3 1 8 394 407

15.10.2020 4 ~1 0 1 0 13 4 10 208 237

Meðaltal 0 0 0 18,2 11,4 13,9 270,8 314

St.sk. 0 0 0 4,7 2,1 1,9 23,8 23

Gm. 12,7 9,0 12,9 263,0 308

Þéttleiki augndíla (Cyclopoidae) var að meðaltali 30 dýr í 10 lítrum (spönn 0–94). Þau fundust á flestum 

dýpum í öllum sýnatökuferðum. Þéttleikinn var mestur í maí, eða 42 dýr í 10 l og voru flest dýrin á 10 

m dýpi, en heilt yfir var þéttleiki augndíla mestur á 25 m dýpi. 

Þéttleiki fullvaxinna sviflægra krabbadýra (fjöldi dýra í 10 lítrum) var minnstur á 1 m dýpi eða 10 dýr í 

10 lítrum en fór vaxandi með dýpi niður á 25 m þar sem fjöldinn var 75 dýr í 10 lítrum (4. mynd). Eftir 

það dró úr þéttleikanum og var hann á bilinu 40–60 dýr á dýpunum þar fyrir neðan. Sviflirfur komu fyrir 

í töluverðum fjölda í maí og október (5. tafla). 

 

4. mynd. Fjöldi sviflægra krabbadýra í 10 lítrum á hverju mælidýpi á stöð 3 árið 2020. Um er að ræða meðaltal fjögurra 

mælinga (í maí, júlí, september og október) ásamt staðalskekkju (St.sk.). 

Sviflæg þyrildýr  

Alls voru greindar 13 tegundir þyrildýra í svifi Þingvallavatns árið 2020, en að auki er safnhópur 

ógreindra tegunda (6. tafla). Af þeim bera fjórar tegundir uppi fjöldann, en það eru fjaðraþyrla 

(Polyarthra tegundir) með 155 dýr að meðaltali í 10 l, spaðaþyrla (Keratella cochlearis) með 142 dýr, 

slóðaþyrla (Filinia terminalis) 116 dýr, og svo sólþyrla (Conocilus unicornis) með 42 dýr í hverjum 10 

lítrum. Meðalþéttleiki þyrildýra er lítill næst yfirborði, en fer vaxandi með dýpi og nær hámarki á 35 m 

dýpi þar sem finna má 567 dýr í hverjum 10 l að jafnaði (5. mynd). Þar fyrir neðan sveiflast þéttleikinn 

á bilinu 480–550 dýr í 10 l. Þegar litið er til dýptardreifingar einstakra tegunda sést að spaðaþyrlu og 

sólþyrlu fjölgar almennt eftir því sem dýpi eykst, meðan fjaðraþyrla og slóðaþyrla ná hámarki á 25 og 

35 m dýpi og fækkar síðan heldur á ný með auknu dýpi (6. mynd). 

5. mynd. Fjöldi sviflægra þyrildýra í 10 lítrum á hverju mælidýpi á stöð 3 árið 2020. Um er að ræða meðaltal fjögurra mælinga 

(í maí, júlí, september og október) ásamt staðalskekkju (St.sk.). 

 

6. mynd. Meðalfjöldi slóða- spaða- sól- og fjaðraþyrla í 10 lítrum á hverju mælidýpi á stöð 3 árið 2020. 

6. tafla. Tegundasamsetning helstu tegunda þyrildýra (Rotifera) og þéttleiki (fjöldi einstaklinga í 10 lítrum) í Þingvallavatni 

2020. Meðaltal, staðalskekkja (St.sk.) og geómetrískt meðaltal (Gm.) er reiknað fyrir stöð 3. 

19.5.2020 3 1 2 1 0 30 47 14 0 1 0 53 1 0 0 19 169

      "       " 5 7 22 0 93 102 40 0 0 0 187 0 0 4 84 540

      "       " 10 3 9 0 129 129 31 0 4 0 218 0 0 0 53 577

      "       " 25 0 49 0 111 133 13 0 0 0 160 4 0 0 58 529

      "       " 35 3 102 0 129 120 27 0 9 0 173 0 4 0 67 634

      "       " 45 6 40 0 191 147 53 0 4 0 124 4 0 0 93 663

      "       " 55 3 93 0 173 111 40 0 0 0 227 0 4 0 58 710

      "       " 65 2 31 4 80 53 31 0 4 0 98 0 0 0 40 344

19.5.2020 4 ~1 2 18 0 151 76 27 0 0 0 116 0 0 0 36 424

Meðaltal 3 43 0,6 117 105 31 0 3 0 155 1,3 1,1 0,6 59 521

St.sk. 1 13 0,6 18 13 5 0 1 0 21 0,7 0,7 0,6 8 64

Gm. 24 104 98 28 142 54 481

2.7.2020 3 1 0 1 1 0 1 0 0 0 0 3 0 0 0 1 8

      "       " 5 0 0 0 0 0 0 0 0 0 48 2 0 0 0 50

      "       " 10 0 22 0 4 4 0 0 0 0 471 0 0 0 0 502

      "       " 25 8 49 0 84 173 0 0 0 0 511 4 0 0 0 830

      "       " 35 29 22 0 618 102 0 0 0 0 520 0 0 0 0 1291

      "       " 45 33 9 0 347 173 4 0 0 0 302 0 49 0 0 918

      "       " 55 22 71 0 191 222 4 0 0 0 204 4 4 0 0 724

      "       " 65 20 36 0 209 187 13 0 0 0 298 0 18 0 0 780

2.7.2020 4 ~1 0 4 0 4 4 0 0 0 0 280 0 0 0 0 293

Meðaltal 14 26 0,1 182 108 3 0 0 0 295 1,4 9 0 0,1 638

St.sk. 5 9 0,1 76 33 2 0 0 0 71 0,7 6 0 0,1 154

Gm. 157 319

1.9.2020 3 1 0 0 0 4 2 0 0 0 0 10 0 0 0 1 18

      "       " 5 0 36 0 3 12 0 0 0 0 33 0 2 0 6 92

      "       " 10 0 84 0 13 18 0 0 0 0 80 0 9 0 4 209

      "       " 25 0 44 0 98 129 0 0 0 6 227 0 13 0 13 530

      "       " 35 0 89 0 120 182 0 0 0 3 178 0 13 0 13 599

      "       " 45 1 58 0 89 111 0 0 0 4 142 0 62 0 4 472

      "       " 55 4 93 0 200 418 4 0 0 1 147 0 9 0 0 877

      "       " 65 27 191 0 142 396 0 0 0 2 67 0 0 0 0 824

1.9.2020 4 ~1 0 2 0 8 4 0 0 0 2 10 0 3 0 2 32

Meðaltal 4 74 0 84 158 0,6 0 0 2 110 0 14 0 5 453

St.sk. 3 20 0 25 59 0,6 0 0 1 26 0 7 0 2 114

Gm. 39 62 79 279

15.10.2020 3 1 1 10 0 37 113 0 1 0 0 49 0 42 1 6 260

      "       " 5 1 42 0 40 160 0 0 1 1 59 0 38 0 12 354

      "       " 10 0 36 0 53 196 0 0 0 0 67 0 18 0 4 373

      "       " 25 0 24 0 83 198 0 1 0 1 69 0 50 0 9 436

      "       " 35 1 20 0 59 143 1 1 0 0 53 0 23 0 8 310

      "       " 45 0 22 0 69 163 0 0 0 1 53 0 30 0 6 344

      "       " 55 1 19 0 101 223 0 1 0 1 57 0 47 0 0 450

      "       " 65 1 9 0 204 364 0 0 0 1 67 0 76 0 0 722

15.10.2020 4 ~1 0 27 4 76 307 0 0 0 1 76 0 67 0 27 583

Meðaltal 0,7 23 0 81 195 0,1 0,6 0,1 0,7 59 0 40 0 6 406

St.sk. 0,2 4 0 19 27 0,1 0,2 0,1 0,2 3 0 6 0 1 50

Gm. 20 70 184 59 37 389

Umræður 

Eðlis- og efnaþættir 

Eins og fram hefur komið eru þær efnamælingar sem gerðar hafa verið í þessum verkþætti fyrst og 

fremst gerðar til að kanna hvort munur mælist á styrk næringarefna ofan og neðan þeirra dýptarmarka 

sem alla jafna einangra neðri hluta vatnssúlunnar frá efri hluta hennar, einkum í þeim tilvikum þegar 

hitalagskiptalag myndast. Við slíkar aðstæður má vænta þess að framleiðsla svifþörunga gangi á 

næringarefnaforða efra lagsins sökum takmarkaðrar blöndunar þess við neðri hlutann. Þegar horft er 

á niðurstöður efnamælinga síðustu tveggja ára sést að nokkur munur er á styrk heildar fosfórs (P-heild) 

og köfnunarefnis (N-heild) eftir dýpi um mánaðarmótin júní/júlí, þótt um sitthvort efnið sé að ræða 

sitthvort árið (2. tafla). Þegar litið er til vatnshitagagna sést að á þeim tíma var lagskipting að byggjast 

upp í báðum tilvikum (2.–3. mynd, Haraldur R. Ingvason o.fl. 2019). Árið 2020 sjást mögulega áhrif þess 

að þörungavöxtur er að éta upp köfnunarefni í efra lagi vatnsmassans, en köfnunarefni er takmarkandi 

næringarefni þegar kemur að þeim vexti. Árið 2019 gæti staðan hins vegar verið sú að 

framleiðslutoppur hafi þegar átt sér stað, og étið upp bæði köfnunarefni og fosfór. Það virðast í það 

minnsta vera í gangi breytingar að sumarlagi á styrk þessara efna milli 5 og 35 m dýpis. Í heildina er 

efnastyrkur á svipuðu róli og mælst hefur síðustu ár og styrkur næringarefna mælist lágur (7. tafla). 

7. tafla. Meðalstyrkur heildarfosfórs (P-heild) og heildarniturs (N-heild) í Þingvallavatni að sumarlagi á árunum 2010–2020. 

 

 

Þegar litið er til sýrustigs og leiðni á stöð 3 sést enn sá stöðugleiki sem einkennir þessa þætti í 

Þingvallavatni, sérstaklega hvað rafleiðnina varðar (3. tafla). Eins og fyrri ár má sjá árstíðabreytileika í 

sýrustigi en hann er í góðu samræmi við það sem sést hefur áður. 

  

P-heild N-heild Fjöldi

Ár µg/l µg/l mælinga

2010 15 74 6

2012 14 65 4

2013 11 68 8

2014 37  <200 8

2015 13 20 9

2016 12 42 8

2017 9 33 8

2018 12 43 6

2019 9,9 25 6

2020 12 38 4

Meðaltal 14 45

Miðgildi 12 42

Staðalfrávik 8 19

Sjóndýpi og blaðgræna-a 

Sjóndýpi breytist með árstíðabundnum hætti eftir árstíma en breytileikinn innan hvers árstíma getur 

verið verulegur, sérstaklega yfir sumarmánuðina (7. mynd). Alla jafna er sjóndýpið minnst að vori en 

vex yfir sumarið, nær hámarki í ágúst/september en fellur svo niður undir það sem það er að vori. Árið 

2019 fylgir þessum ferli eins og mörg önnur en árið 2020 er sjóndýpið hinsvegar mest um 

mánaðarmótin júní/júlí, sem heyrir til undantekninga. 

Sams konar feril nema speglaðan, má sjá í magni blaðgrænu-a, þar sem árstíðabreytileikinn er alla jafna 

á þann veg að gildi mælinganna eru hærri að vori og sérstaklega að hausti, en að sumarlagi (8. mynd). 

Þegar árin 2019 og 2020 eru borin saman við fyrri ár sést að þau falla í stórum dráttum að 

framangreindu mynstri en þó vekur athygli að mæligildi fyrir árið 2019 eru mjög lág og endurspeglast 

þessi lágu gildi ekki með neitt sérstaklega skýrum hætti í sjóndýpinu. Sú mæling er þó háð ýmsum 

utanaðkomandi þáttum s.s. veðri og er því ekki áreiðanleg til að meta hvort um frávik hafi verið að 

ræða. Vera kann að orsaka sé að leita í því að sökum COVID-19 heimsfaraldurs voru þessi sýni geymd 

óvenju lengi í frosti áður en þau voru unnin og því ekki útilokað að einhver rýrnun hafi verið farin að 

eiga sér stað. Burtséð frá hinum lágu gildum er ferillinn yfir árið 2019 svipaður því sem sjá má flest 

önnur ár. 

 

7. mynd. Sjóndýpi í Þingvallavatni árin 2007–2020 flokkað eftir árstíma. Mælt var á stöð 2 árin 2007–2015 og á stöð 3 árin 

2016–2020.  

8. mynd. Blaðgræna-a í Þingvallavatni árin 2007–2020 flokkað eftir árstíma. Mælt var á stöð 2 árin 2007–2015 og á stöð 3 

árin 2016–2020.  

Þegar horft er betur á samband sjóndýpis og blaðgrænu á vöktunartímabilinu sjást greinileg og 

tölfræðilega marktæk (r = -0,601, R2 = 0,3613, p < 0,0001) tengsl þar á milli (9. mynd). Jafnframt má 

lesa úr gögnunum að sé sjóndýpi yfir 10 m er blaðgræna alla jafna undir 1,5 µg/l. Ofan 10 m dýpis er 

myndin hins vegar ógreinilegri hvað varðar samband sjóndýpis og blaðgrænu. Þannig skila há gildi 

blaðgrænu að hausti svipuðu sjóndýpi og vorgildin, sem eru alla jafna heldur lægri (7.–9. mynd). 

Frá árinu 2015 hafa verið gerðar beinar og tíðar mælingar á þörungamagni (Gunnar Steinn Jónsson 

2020). Þegar litið er til þeirra mælinga, kemur í ljós að öll árin mælist minna magn svifþörunga í 

vaxtartoppi að hausti en í vortoppi. Þetta stangast á við niðurstöður blaðgrænumælinganna, en 

samkvæmt mælingum á magni blaðgrænu-a ætti alla jafna að vera meira af þörungum í 

haustvaxtartoppinum. Athygli var fyrst vakin á þessu í gagnaskýrslu fyrir árið 2018 og þá sett fram sú 

tilgáta að vaxtatoppur stjarneskis gæti skýrt þetta a.m.k. að hluta það ár, en stjarneski er fíngert og 

hefur því mögulega ekki sömu neikvæðu áhrif á sjóndýpi og stórgerðari tegundir. Árið 2019 var hins 

vegar ekki um neinn slíkan vaxtatopp að ræða og því féll sú tilgáta nánast jafnskjótt og hún var sett 

fram. Þegar magn svifþörunga er svo borið saman við blaðgrænumælingar sést að alla jafna eru 

blaðgrænugildin að hausti og snemma vetrar hærri en ætla mætti út frá mældu rúmmáli þeirra 

svifþörunga sem finnast í sýnum teknum á sama tíma (10. mynd) (Gunnar Steinn Jónsson 2020).  

Af þessu má ljóst vera að mikið af þeirri blaðgrænu sem mælist seint að hausti og fyrri hluta vetrar, 

virðist ekki haldast í hendur við magn svifþörunga á þeim tíma. Uppruni a.m.k. hluta þeirrar blaðgrænu 

sem mælist að hausti er því ekki þekktur, en þeirri tilgátu hefur verið varpað fram að hún sé ættuð úr 

þörungum sem hafa sokkið niður í dýpri lög vatnsins að sumarlagi og sé að skolast út úr vatninu (e.t.v. 

í þörungum á niðurbrotsformi) eftir að vatnsmassinn hefur blandast að fullu. Það að þessi mikla 

blaðgræna skuli hvorki koma fram í meira gruggi og þar með lakara sjóndýpi að hausti en raun ber vitni, 

samanborið við sjóndýpið að vori, né eiga sér stoð í beinum mælingum á magni (rúmmáli) 

svifþörunganna gæti rennt stoðum undir þessa tilgátu.  

 

9. mynd. Samband blaðgrænu-a og sjóndýpis árin 2007–2020 (n=56). Grænir punktar sýna mælingar gerðar í maí, rauðir 

punktar mælingar gerðar í október og nóvember og bláir punktar mælingar gerðar í júní/júlí og ágúst/september. 

 

10. mynd. Samband blaðgrænu-a og magns svifþörunga (rúmmál, mm3/l) árin 2015–2018 (n=75). Rauðir punktar sýna 

mælingar gerðar í október og nóvember ásamt stökum mælingum í janúar og febrúar. Bláir punktar sýna mælingar gerðar í 

maí, júní/júlí og ágúst/september. 

Af þessum sökum ber að taka niðurstöðum blaðgrænumælinga fyrir þennan árstíma með varúð, 

sérstaklega ef nota á þau gildi til að meta vatnsgæði Þingvallavatns. Jafnframt sýna þessar niðurstöður 

fram á mikilvægi þess að kanna þörungamagn með beinum hætti til að sannreyna blaðgrænumælingar, 

ásamt því að beita óbeinum aðferðum s.s. sjóndýpismælingum, til að afla frekari vísbendinga um magn 

svifþörunga í vatnsbol. Lögð verður áhersla á að komast til botns í þessu máli, m.a. með því að gera 

viðbótarmælingar á blaðgrænu sem greina betur hvort teljandi magn hennar reynist á niðurbrotsformi.  

Vatnshiti á stöð 2  

Árið 2020 myndaðist ekki lagskipting svo neinu næmi í Þingvallavatni (2.–3. mynd). Framan af sumri 

stefndi í myndun lagskiptingar en sá ferill stöðvaðist af völdum vinds og náði sé ekki aftur á strik að 

heitið gæti. Engu að síður náði vatnsmassinn að hlýna töluvert og var hitinn um 7,5 °C í fullblönduðum 

vatnsmassa þegar mælingum var hætt um miðjan október. Vindur var sem fyrr lykilbreyta hvað varðar 

lóðrétta dreifingu vatnshita að sumarlagi eins og sést hefur á mælingum fyrri ára, sérstaklega hvað 

varðar varmaflutning niður á meira en 20 m dýpi (Hilmar J. Malmquist o.fl. 2020.). Mikilvægt er að 

fylgjast áfram með samspili þessara þátta á komandi árum í ljósi yfirstandandi loftslagsbreytinga og 

mögulegra áhrifa þeirra á lífríki vatnsins (Finnur Ingimarsson o.fl. 2020). 

Svifdýr 

Hvað varðar stóra lífssöguþætti svifkrabbadýra í Þingvallavatni þá virðast þeir í föstum skorðum. 

Árfætlur eru ráðandi hópur fyrri hluta sumars en langhalaflær koma inn að hausti (5. tafla). 

Árfætlulirfur eru áberandi hópur í svifi að vori og hausti en sjást minna að sumarlagi. Hins vegar er 

mikill sveiflugangur í þéttleika innan þessara hópa milli ára. Fyrstu ár vöktunarinnar bar nokkuð á 

ranafló en hin seinni ár hefur hún látið undan síga og fannst hún ekki árið 2020 (11. mynd). Langhalafló 

hefur lengst af haldið nokkuð svipaðri stöðu, en síðustu tvö ár hefur þéttleiki hennar verið langt um 

minni og hún hefur ekki náð sér á strik á 5–25 m dýpi, þar sem vænta mátti hennar í töluverðum 

þéttleika miðað við árin á undan (11. mynd). Sömu sögu má segja um svifdílið. Þéttleiki þess hefur 

sveiflast mikið en árið 2020 var hið lakasta til þessa (12. mynd). Þéttleiki augndíla slagar hins vegar upp 

í það sem mest gerist og er þar um að ræða mikla breytingu frá síðasta ári (12. mynd). Ekki er að sjá að 

þessir krabbadýrahópar sveiflist sérstaklega í takt, t.d. þannig að einhver þeirra græði þegar öðrum 

hnignar. Það er þó eftirtektarvert þegar þéttleiki í þremur hópum svifkrabbadýra, sem allir lifa á að sía 

smásætt þörungasvif, fer niðurá við eins og sjá má í þessum tilvikum. Ekki er að sjá að finna megi 

skýringar á þessu í aðferðafræði eða tímasetningu verkþátta. Ekki er hægt að útiloka að vaxtatoppar 

hafi komið fram utan þess tíma sem sýni voru tekin, en þar sem reynt hefur verið eftir fremsta megni 

að taka sýnin á sem sambærilegustum tíma frá upphafi vöktunarverkefnisins, þá er í það minnsta ljóst 

að hafi teljandi vöxtur í stofnum þessara krabbadýra átt sér stað, hefur tími hans hnikast til. 

Þyrildýr eru smásæ dýr, gjarna á bilinu 0,1–0,3 mm að lengd. Þau standa dýra neðst í svifvist 

Þingvallavatns og lifa á bakteríum, bifdýrum og örsmáum þörungum sem þau sía úr vatninu, en sumar 

tegundir éta einnig önnur þyrildýr. Þau eru því um margt áhugaverður hópur sem oft er litið framhjá, 

m.a. sökum smæðar, en í þessari vöktun hefur nokkrum hópum algengra þyrildýra verið fylgt eftir.  

Miklar sveiflur í þéttleika hafa gegnum tíðina einkennt suma hópa þyrildýranna meðan aðrir virðast 

nokkuð stöðugir hvað sem á dynur. Árið 2020 bætir enn á þessar sveiflur þar sem þéttleiki fjaðraþyrlna 

og slóðaþyrlna er með minnsta móti miðað við fyrri ár (13. mynd). Raunar réttir fjaðraþyrlan nokkuð 

úr kútnum miðað við árið 2019 meðan slóðaþyrlan fellur verulega miðað við sama tíma. Sólþyrla er á 

svipuðu róli og mörg fyrri ár en nú bregður svo við að heldur dregur úr þéttleika neðan 35 m dýpis (14. 

mynd). Spaðaþyrlan er einnig í svipuðum þéttleika og mörg fyrri ár þótt minna virðist vera af henni 

ofan 25 m dýpis árið 2020 en sum önnur ár. Spaðaþyrlan sýnir hvað mestan stöðugleika þeirra tegunda 

sem fylgst hefur verið með í þessari vöktun (14. mynd).  

Ekki er ljóst af hverju þessi munur (milli tegunda innan árs og innan tegunda milli ára) stafar og ekki er 

að sjá beinar tengingar milli magns helstu svifþörunga og þéttleika svifdýra. Ekki er hægt að útiloka 

möguleg áhrif vatnshita, (t.d. hvort hitaskil ná að myndast) á svifþörungavöxt eða aðra afgerandi þætti 

eins og lífsöguþætti þessara dýra. Einnig geta aðrir þörungahópar en þeir sem eru mest áberandi í 

stærð og lífþyngd, verið mikilvægir þegar kemur að afkomu svifdýra. Vísbendingar um slíkt sáust e.t.v. 

árið 2016 þegar hrun varð í svifþörungaflóru vatnsins, án þess að það skilaði sér með afgerandi hætti 

hjá þeim svifdýrum sem einkenna svifvist vatnsins. Ekki er ólíklegt að þessir sömu þættir hafi áhrif á 

þéttleika bæði þyrildýranna og svifkrabbadýranna, en sýnt hefur verið fram á að vatnshiti er mikilvæg 

breyta hvað varðar samfélagsmyndandi þætti í svifvist Þingvallavatns (Finnur Ingimarsson o.fl. 2020). 

11. mynd. Fjöldi ranaflóa og langhalaflóa í 10 lítrum á hverju dýpi árin 2008–2020. Árið 2015 fer sýnataka fram á stöð 3 

samhliða stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður 

á 35 m dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október/nóvember) 

ásamt staðalskekkju (St.sk.).  

12. mynd. Fjöldi svifdíla og augndíla í 10 lítrum á hverju dýpi árin 2008–2020. Árið 2015 fer sýnataka fram á stöð 3 samhliða 

stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður á 35 m 

dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október/nóvember) ásamt 

staðalskekkju (St.sk.). 

13. mynd. Fjöldi fjaðraþyrlna og slóðaþyrlna í 10 lítrum á hverju dýpi árin 2008–2020. Árið 2015 fór sýnataka fram á stöð 3 

samhliða stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður 

á 35 m dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október/nóvember) 

ásamt staðalskekkju (St.sk.). 

14. mynd. Fjöldi sólþyrlna og spaðaþyrlna í 10 lítrum á hverju dýpi árin 2008–2020. Árið 2015 fór sýnataka fram á stöð 3 

samhliða stöð 2. Mælidýpi á stöð 3 eru 1, 5, 10, 25, 35, 45, 55 og 65 m, en samanburðarárin á stöð 2 ná mælingar aðeins niður 

á 35 m dýpi. Um er að ræða meðaltal fjögurra mælinga á hverju dýpi (í maí, júní/júlí, ágúst/september og október/nóvember) 

ásamt staðalskekkju (St.sk.).  

Samantekt 
Eins og fyrri ár einkennist efnabúskapur Þingvallavatns árið 2020 af stöðugleika. Styrkur næringarefna 

í vatnsbol mældist lágur og sýrustig (pH) og rafleiðni voru á sömu slóðum og verið hefur í vöktuninni 

fram til þessa, það sama á við um magn blaðgrænu-a. Í byrjun júlí myndaðist skammvinn hitalagskipting 

en vindur braut hana upp og náði hún sér ekki aftur á strik það sem eftir lifði sumars. Eftir sem áður 

hlýnaði vatnsmassinn umtalsvert og um mánaðarmótin september/október var vatnshitinn í 

fullblönduðum vatnsbol enn um 8 °C. 

Þéttleiki svifkrabbadýra var með minnsta móti þetta árið. Halafló fækkaði verulega árið 2019 frá því 

sem áður var og var á svipuðum slóðum árið 2020. Það sem vekur sérstaka eftirtektarvert er að ólíkt 

fyrri árum þá nær hún sé ekki á strik á neinu dýpi en fram til þessa hefur mátt ganga að henni nokkuð 

vísri á 5–25 m dýpi síðari hluta sumars og fram á haust. Svifdíli fækkar einnig og er þetta eitt lakasta ár 

þeirrar tegundar frá upphafi vöktunarinnar. Þá virðist ranaflóin (sem hefur raunar aldrei verið sérlega 

algeng) vera að hverfa. Orsakir þessa eru óljósar en þeirri spurningu hefur verið varpað fram hvort 

þetta kunni að stafa af breytingum í innbyrðis tegundahlutföllum í svifþörungaflóru vatnsins, enda lifa 

allar umræddar tegundir á því að sía smásæja svifþörunga úr vatnsmassanum. 

Mælingar á magni blaðgrænu-a að haustlagi hafa vakið upp spurningar, en komið hefur í ljós á 

undanförnum árum að það fylgir ekki sjóndýpi eins vel og búast mætti við. Beinar mælingar á magni 

svifþörunga staðfesta að eitthvað virðist bogið við þetta samband, þar sem mælt magn blaðgrænu-a á 

haustin er hærra en búast mætti við út frá þörungamagninu. Áfram verður fylgst með 

tegundasamsetningu þörungasvifsins í Þingvallavatni, enda hefur mikilvægi þessa hluta vöktunarinnar 

þegar sýnt sig. Þá er sérlega mikilvægt að afla sem gleggstra upplýsinga um þörungasvifið í ljósi stöðu 

þeirra svifkrabbadýra sem treysta á það og eru sjálf mikilvæg undirstaða annarra lífvera í vatninu s.s. 

fiska.  

Þakkir 
Rósa Jónsdóttir og Jóhann Jónsson í Mjóanesi hafa veitt ómetanlega aðstoð við þetta verkefni í gegn 

um tíðina og svo var einnig árið 2020 og eru þeim færðar bestu þakkir fyrir sitt framlag.  

